
O’mega, nunha nova demostración de 
incompetencia, volve regalarnos con outra 
grandiosa demostración da súa habitual 
simpleza analítica, e de que non teñen nin a 
máis remota idea do que se traen entre mans. 

Esa actitude sería desculpable, e non 
merecería nin unha soa liña pola nosa parte, 
se non fose pola súa torpe reiteración en 
confundirse de inimigo.  Se O’Mega quere 
facer un sindicalismo que realmente contribúa 
a influír na realidade, a cambiar as cousas, a 
mellorar paso a paso as nosas condicións 
laborais e profesionais, debería escoller outro 
camiño ben diferente que non sexa o de 
enfrontar abertamente a uns médicos contra 
outros, que non sexa o de disparar a 
queimarroupa contra os propios sindicatos 
para facer forte á Administración, que sexa ben 
diferente das súas habituais estratexias 
simplistas e maximalistas que, como é habitual 
nos expertos en levar os barcos contra os 
cantís, inevitabelmente só acaban provocando 
fustración e desánimo en quen lles fai caso 
(folga 2004, …, folga de precarios hospitalarios 
2007).  

Estimados compañeiros de O’Mega, unha vez 
máis dicímosvos: nós non somos o inimigo!!!. 

Todo isto ven a conto da nota difundida por 
O’Mega (extraída da súa web e reproducida no 
recadro) sobre o acordo para mellorar as 
pagas extraordinarias.  En síntese, O’Mega 
argumenta que os sindicatos da función 
pública se venden á Administración porque 
pactan unha mellora das pagas extras a tres 
anos cando, segundo O’Mega, ese dereito ás 
pagas extras completas xa está vixente e ten 
carácter inmediato dende a Lei que aprobou o 

Estatuto Básico do Empregado Público (Lei 
7/2007, de 12 de abril). 

Se esa interpretación de O’Mega se fai por erro, 
é dunha torpeza inescusable. Se se fai a mala 
fe, entón preferimos non cualificar tal engano. 

O Estatuto Básico non está vixente en moitos 
dos seus contidos ata que non se aprobe en 
cada Administración Autonómica a súa propia 
Lei de Función Pública.  En concreto, o capítulo 
que afecta ao sistema retributivo NON ESTÁ 
VIXENTE, e non o estará en bastante tempo. 

Por tanto, o acordo para mellorar as pagas 
extraordinarias é máis que positivo porque cubre 
perfectamente o tempo que transcorrerá até a 
vixencia da nova Lei da Función Pública de 
Galicia (que inda hai que elaborar e aprobar no 
Parlamento), pois só nese momento poderemos 
reclamar legal e sindicalmente o abono das 
pagas extras completas. 

PARA QUÉ SIRVE O’MEGA? 


